ԱՄՓՈՓԱԹԵՐԹ
«Էլեկտրոնային եղանակով մաքսային հայտարարագրման իրականացման և մաքսային ձևակերպումների մասնագետի որակավորում չունեցող անձանց՝ մաքսային հայտարարագրման ավտոմատ համակարգ մուտք գործելու կարգը հաստատելու մասին» ՀՀ կառավարության որոշման նախագծի 
վերաբերյալ ՀՀ կառավարության աշխատակազմի իրավաբանական վարչության կողմիզ եզարակցությամբ ներկայացված առաջարկությունների ընդունման կամ չընդունման վերաբերյալ 

	Առարկության, առաջարկության բովանդակությունը
	Եզրակացություն

	1. Հիմք ընդունելով «Մաքսային կարգավորման մասին» ՀՀ օրենքի 158-րդ հոդվածի 8-րդ մասը՝ նախագծի վերնագրում և 1-ին կետում «հաստատել» բառն անհրաժեշտ է փոխարինել «սահմանել» բառով:


	Ընդունվել է, կատարվել է համապատասխան փոփոխություն:

	2. Նախագծի 2-րդ կետն անհրաժեշտ է հանել և այն նպատակահարմար է նախատեսել հավելվածներում:


	Ընդունվել է, կատարվել է համապատասխան փոփոխություն:

	3. 1-ին հավելվածի 9-րդ կետի 3-րդ ենթակետում կատարված հղումներն անհրաժեշտ է հստակեցնել, մասնավորապես՝ «Մաքսային միության մաքսային օրենսգրքի մասին» պայմանագրի հավելվածի 213-րդ և 265-րդ հոդվածներին կատարված հղումները:
	Ներկայացված նախագծում հստակ հղում է կատարված «Մաքսային միության մաքսային օրենսգրքի մասին» պայմանագրի հավելվածով հաստատված` Մաքսային միության մաքսային օրենսգրքի 213-րդ հոդվածի 1-ին կետի 3-րդ ենթակետին և 265-րդ հոդվածի 2-րդ կետի 1-ին ենթակետին:

	4. Իրավական ակտերի մասին» ՀՀ օրենքի 37-րդ հոդվածի 7-րդ մասի համաձայն 1-ին հավելվածի 11-րդ և 15-րդ կետերն անհրաժեշտ է խմբագրել: 



	Ընդունվել է, կատարվել է համապատասխան փոփոխություն:

	5. 1-ին հավելվածի 25-րդ, 26-րդ, 27-րդ և 28-րդ կետերում հղում է կատարվել մաքսային միության հանձնաժողովի որոշումներին,  անհրաժեշտ է նկատի ունենալ, որ վերջիններս չեն հանդիսանում ՀՀ օրենսդրության մաս:


	Ընդունվել է ի գիտություն: Միաժամանակ, ուշադրություն ենք հրավիրում այն հանգամանքի վրա, որ Եվրասիական տնտեսական հանձնաժողովի (Մաքսային միության հանձնաժողովի) կողմից ընդունված որոշումները հանդիսանում են մաքսային հարաբերությունները կարգավորող իրավական ակտեր և դրոնց կատարումը ուղղակիորեն բխում է «Մաքսային միության մաքսային օրենսգրքի մասին» պայմանագրի դրույթներից:   

	6. 2-րդ հավելվածի պայմանագրի օրինակելի ձևի 20-րդ կետում «օրենսդրությամբ» բառն անհրաժեշտ է փոխարինել «օրենքով» բառով:


	Ընդունվել է, կատարվել է համապատասխան փոփոխություն:


